
ACTA DA XUNTA DE GOBERNO LOCAL
Sesión do 29 de novembro de 2024

ASISTENTES: NON ASISTEN:

Membros :
D. Francisco Javier Pardo Espiñeira
Dª Mª José Caride Estévez D. Abel Caballero Álvarez
Dª. Ana M.ª Mejías Sacaluga Dª Mª Carmen Silva Rego
Dª Patricia Rodríguez Calviño Dª Elena Espinosa Mangana
D. Angel Rivas González Dª Yolanda Aguiar Castro
D. Jaime Aneiros Pereira

Na Casa do Concello de Vigo, ás catorce horas e quinceminutos do día quince de
novembro de dous mil vinte e  catro e baixo a presidencia do segundo tenente de
alcalde,  Sr.  Pardo  Espiñeira,  por  ausencia  do  Sr.  Alcalde,  coa  asistencia  dos
concelleiros/as anteriormente citados, actuando como Secretaria a concelleira, Sra.
Rodríguez Calviño,  constitúese a Xunta  de Goberno Local  desta Corporación co
obxecto de realizar sesión EXTRAORDINARIA E URXENTE de acordo coa orde do
día remitida a tódolos membros coa antelación legal precisa.

Están tamén presentes por invitación, a secretaria de Goberno local, Sra. Gallardo
Fariña e o interventor xeral, Sr. Escariz Couso.

A Xunta de Goberno Local adopta os seguintes acordos:

1(957).- RATIFICACIÓN DA URXENCIA.
A Xunta  de  Goberno  local  ratifica  a  urxencia  da  sesión  segundo  consta  nas
dilixencias dos servizos incorporadas nos expedientes que se someten a aprobación
na presente sesión.

Antes do tratamento dos asuntos para a súa aprobación, os membros da Xunta de
Goberno  Local  presentes  manifestan  non  estar  incursos  en  causa  de
incompatibilidade  ni  conflito  de  intereses,  nos  termos  establecidos  no  modelo
aprobado para a Xunta de Goberno Local por Resolución da Concellería Delegada
de Xestión Municipal de data 24.02.2021, e de conformidade co Plan de Integridade
na Contratación, aprobado pola Xunta de Goberno Local en data 12.12.2020, e o
seu  Desenvolvemento  Operativo  aprobado  por  resolución  da
Concellería Delegada de Xestión Municipal de data 17.12.2019.

2(958).- EXPEDIENTE  DE  CONTRATACIÓN  DO  SUBMINISTRO  PARA
ADQUISICIÓN DE ESCULTURA NA HONRA DO ESCRITOR DOMINGO VILLAR.
EXPTE. 5839/330.
Visto  o  informe  xurídico  e  o  informe  de  fiscalización,  ambos  do  29/11/2024,
sométese a aprobación o informe-proposta da mesma data, asinado polo  xefe do
Servizo de Xestión e Promoción Cultural, e conformado polo concelleiro-delegado de
Cultura, a concelleira da Área de Goberno e o  concelleiro da Área de Goberno de
Orzamentos e Facenda, que di o seguinte:

NORMATIVA DE APLICACIÓN
• Lei 9/2017, de 8 de novembro de Contratos do Sector Público.
• 39/2015, do 1 de outubro, de Procedemento Administrativo Común das Administra-

cións Públicas (LPAC).
• Lei 7/1985, de 2 de abril, reguladora das bases do réxime local, modificada pola Lei

57/2003, de 16 de decembro, de medidas para a modernización do goberno local e
pola Lei 27/2013 de 27 de decembro de racionalización e sostibilidade da Administra-
ción Local.

• Real Decreto Lexislativo 781/1986, de 18 de abril, polo que se aproba o texto refundi-
do das disposicións legais vixentes en materia de réxime local.

• Lei de Galicia 5/1997, de 22 de xullo, de Administración Local de Galicia.
• Lei 25/2013 de 27 de decembro, de Impulso da factura electrónica e creación do re-

xistro contable de factura no sector público.
• Lei 19/2013 de 9 de decembro de transparencia, acceso á información e bo goberno.

ANTECEDENTES
No expediente tramitado ao efecto consta entre outra a seguinte documentación:

– A xustificación da necesidade e idoneidade do contrato á que se refire o artigo 28 da
Lei 9/2017, do 8 de novembro, de contratos do Sector Público, pola que se traspoñen
ao ordenamento xurídico español as Directivas do Parlamento Europeo e do Conse-
llo 2014/23/UE e 2014/24/UE, do 26 de febreiro de 2014 (en adiante LCSP), coa re-
solución da concellería delegada que inicia o expediente (artigo 116 LCSP), de data
28 de novembro de 2024.

– Memoria económica de data 28 de novembro de 2024, asinada polo xefe do servizo
de Xestión e Promoción Cultural e mailo concelleiro-delegado de Cultura.

– Certificado de retención de crédito de data 29 de novembro de 2024 (operación RC
nº 12024000192333).

– Prego de prescripcións técnicas particulares (PPT) de data 29 de novembro de 2024,
asinado polo xefe do servizo de Xestión e Promoción Cultural.

– Memoria xustificativa, de data 29 de novembro de 2024, asinada polo xefe do servizo
de Xestión e Promoción Cultural, o concelleiro-delegado da Área de Cultura e maila
concelleira-delegada da Área de Goberno de Patrimonio Histórico, Cultura e Igualda-
de. 

– Informe, de data 29 de novembro de 2024, da xefa do servizo de Contratación, sobre
a comprobación da documentación esixida pola normativa de contratación pública.

– Prego de cláusulas administrativas particulares (PCAP) de data 29 de novembro de
2024, redactado pola xefa do servizo de Contratación.

FUNDAMENTOS DE DEREITO
Primeiro: De conformidade cos artigos 25.1. e 25.2.m da Lei 7/1985 de 2 de abril regulado-
ra das Bases do Réxime Local, e cos artigos 80.1 e 80.2.n da lei de Galicia 5/1997 de 22 de
xullo de Administración Local de Galicia, os municipios poderán promover e realizar activida-
des culturais.
Segundo: O expediente de contratación se iniciará polo órgano de contratación de acordo
co disposto na Lei Lei 9/2017, de 8 de novembro de Contratos do Sector Público; no Conce-
llo de Vigo esta competencia atopábase delegada nos Concelleiros-delegados de Area, se-
gundo o acordo da Xunta de Goberno Local de data 28 de xuño de 2024, polo que se  apro-
ba a modificación de delegación de competencias da Xunta de Goberno Local nos concellei-
ros delegados de Área de Goberno e nos concelleiros delegados e aprobación do texto re-
fundido (expte 1483/1102), no apartado terceiro, punto 6.
Terceiro: En cumprimento do establecido no artigo 28 da LCSP a concelleira-delegada da
Área de Goberno de Patrimonio Histórico, Cultura e Igualdade  asinou con data 28 de no-
vembro de 2024 o informe da necesidade e idoneidade, coa resolución que inicia o expe-
diente, da  contratación  por procedemento negociado sen publicidade,  do  subministro para
adquisición de escultura na honra do escritor Domingo Villar.

Cuarto: De acordo co establecido no artigo 116.4 LCSP consta a memoria xustificativa asi-
nada polo Xefe do Servizo de Xestión e Pomoción Cultural, conformada polo concelleiro-de-
legado da Área de Cultura, e o prego de prescricións técnicas particulares (artigo 116.3 da
LCSP), así como o prego de prescricións administrativas particulares, asinado pola  xefa do
servizo de Contratación.

Quinto: Na memoria económica xustifícase entre outras cuestións: 
• Xustificación do prezo do contrato, do orzamento base de licitación e do valor

estimado do contrato (e o seu método de cálculo) aos que fai referencia o artigo
102 LCSP.

• Xustificación  de  que  o  contrato  non  suporá  desequilibrio  orzamentario  por
atoparse  contemplado  o  gasto  no  orzamento  e  que  non  afectará  á
sustentabilidade financeira do Concello (artigo 7.3 da Lei orgánica 2/2012, do 27
de abril).

• Forma de aboamento do prezo (artigo 67.2ñ do RLCAP). 

Sexto:  Na memoria xustificativa xustifícase entre outras cuestións: 

➢ A xustificación do procedemento elixido (artigo 116.4 LCSP).
➢ Xustificación da non división do contrato en lotes (artigo 99.3 da LCSP) e, no seu

caso, a xustificación do establecemento de limitacións aos licitadores (artigo 99.4
da LCSP).

➢ Xustificación do prazo de duración dos contratos e de execución da prestación
(artigo 29 LCSP)

➢ Xustificación da solvencia que se esixirá aos licitadores entre os medios previstos
nos artigos 87 a 91 LCSP.

➢ Xustificación da elección dos criterios de adxudicación e da súa adecuación ao
obxecto do contrato (artigo 145.1 LCSP); así como a xustificación das fórmulas
de valoración (artigo 146.2LCSP).

➢ Xustificación  da  non  fixación  dos  criterios  para  a  consideración  de  ofertas
anormalmente baixas (só cando son distintos aos previstos con carácter xeral
nos pregos ou ben no RLCAP).

➢ Lugar de entrega do servizo obxecto do contrato (artigo 67,5.f e 67.7.e RLCAP). 

Sétimo:  No relativo á clasificación do contrato, polo seu obxecto corresponde ao tipo de
subministros previsto no artigo 16 da LCSP, pola que se traspoñen ao ordenamento xurídico
español as Directivas do Parlamento Europeo e do Consello 2014/23/UE e 2014/24/UE, de
26 de febreiro de 2014. A adxudicación realizarase por sistema de procedemento negociado
sen publicidade, en base ao regulado no artigo 168, a) 2º da LCSP, co artista designado pola
familia do escritor (Pedro Dobao).  O contrato ten carácter administrativo de acordo ao dis-
posto no artigo 25 da LCSP.

Oitavo: De conformidade coa disposición adicional terceira, apartado 8 da LCSP e, a dispo-
sición adicional oitava, apartado e) da Lei 7/1985, do 2 de abril, reguladora das bases do ré-
xime local (LRBRL), se require o informe preceptivo de Asesoría Xurídica do Concello de
Vigo.

Noveno: O artigo 116.3 e o apartado 3 da disposición adicional terceira da LCSP, dispoñen
que ao expediente se incorporará o certificado de existencia de crédito ou documento que
legalmente o substitúa. Este documento foi emitido pola Intervención Xeral con data 29 de
novembro de 2024.

Décimo:  Os abaixo asinantes declaran a ausencia do conflito de intereses en relación co
presente expediente nos termos da resolución aprobada pola Concellleira delegada da Área
de Contratación,  Patrimonio e Xestión Municipal  do 3/3/2021, adoptada en execución do
obxectivo 3.4.1 do plan operativo (Res. Concellería 17/12/2019), correspondente á liña es-
tratéxica 3 do marco estratéxico (AXGL 12/12/2019) do Plan de Integridade na Contratación
do Concello de Vigo.

Décimo primeiro: A competencia para a resolución do presente expediente, previa fiscaliza-
ción da Intervención Xeral, correspóndelle á Xunta de Goberno Local, na súa calidade de ór-
gano de contratación, conforme ao previsto na disposición adicional segunda apartado 11 da
Lei de Contratos do Sector Público. A resolución deberá ser motivada e aprobará o expe-
diente de contratación, dispoñendo a apertura do procedemento de adxudicación (artigo 117
da LCSP) e implicará a aprobación do gasto.

Á vista do exposto, e previo informe da Asesoría Xurídica do Concello de Vigo e da Interven-
ción Xeral, coas conformidades do concelleiro-delegado de Cultura, da concelleira-delegada
da Área de Goberno de Patrimonio Histórico, Cultura e Igualdade  e mailo concelleiro-dele-
gado da Área de Goberno de  Orzamentos e Facenda, proponse á Xunta de Goberno Local
como órgano de contratación, no uso das facultades que lle confire a lexislación vixente, a
adopción do seguinte ACORDO:

1º.-  Aprobar  a  contratación,  a  través  de  procedemento negociado  sen  publicidade, do
subministro para adquisición de escultura na honra do escritor Domingo Villar.

2º.- Aprobar o Prego de prescripcións técnicas que rexerá a citada contratación, de data 29
de novembro de 2024, redactado polo xefe do servizo de Xestión e Promoción Cultural.

3º.- Aprobar o Prego de cláusulas administrativas particulares que rexerá a citada contrata-
ción, de data 29 de novembro de 2024, redactado pola xefa do servizo de Contratación.

4º.-  Autorizar  o gasto por  importe total  de 114.950,00 € (cento catorce mil  novecentos
cincoenta euros, sendo o IVE (10%) a soportar pola administración 10.450 €, con cargo á
aplicación presupostaria 3340.689.00.00 “Escultura Domingo Villar”, proxecto 24334000, do
orzamento municipal vixente.

5º.- Acordar a apertura do procedemento de contratación conforme ao previsto na lexislación
vixente.

ACORDO
A Xunta de Goberno local aproba a proposta contida no precedente informe.

E sen ter máis asuntos que tratar,  o Sr.  Presidente rematou a sesión ás  catorce
horas e vinte minutos. Como secretaria dou fe.

SGF/if

A CONCELLEIRA-SECRETARIA DA XUNTA DE GOBERNO LOCAL,
Patricia Rodríguez Calviño.

O SEGUNDO TENENTE DE ALCALDE (R.A. 29/11/2024)
Francisco Javier Pardo Espiñeira

